
E faie bon étre 4t monde é y volere chiaie | Més boénnes dgens, é & faie bon achi djasaie I'patois !
Vos n’le crete-pe ?

Tote vie ecmence poi in brelyét é s’aitchelve dain in brellyet, cment Djésus tchu lai crod, ou bin dain
in ¢chioGghe en dremaint. Entre Iés dous, lai vie, énne vie, mai vie. Not vie rythmaie poi lés yeltchets
dés aimouéreux qu’se r'trovant, Iés yeltchets dés poirents en voiyaint I'visaidge di p’tet drie, Iés
brellyais d’cés qu’selffrant. Lés yeltchets de ¢’'te vapre d’féte, y en seu chir !

Dain lés yéjures de ci diemoenne, € y é dou soliletche de brelyais : le premie dain I'prophéte
Djérémie : « Boussaie dés yeltchéts de djolie poéche que I’Segnel save son peupye. » E peu &y é ¢’tu
d’ci Bartimée dain lai Boénne Novelle d’aipré Sint Marc: « Tiaint qu’él oleyi qu’c’étai Djésus
d’Nazareth que péssaie poi li, € s’botaie e brelyie : « Bouebe de David, Djésus, prends pidie d'moi ! »

Qu’at-ce que ¢oli veu nos dire ? E fa bin elvie 1és eliyes é Iés arayes
po compare. E y é aidé atchte & aippare. En n’saie djmais tot.

In po cment ci p’tét Djoset. E rentraie en lai majon aiprés sai
premiere djoénnaie en I'écéle. Sai mére yi dié : « Dali, p’tét Djoset, t'é
aippris brament tchoses adjd’hel ? » Oh pe prou en tot cas; e vlant
gu’i y ralleGche dmain I’'maitin ! Djérémie nos aivait dge dit qu’le Bon
Dide oleyaie nos brelyais é qu’e nos savaie. Djésus, Dlie aivo nos, save
¢'tu gu’le raivouéte. C’at ¢’qu’é faie po ci Bartimée. Djésus invite en
premie |és dgens e aippelaie I'aivelye € v'ni va lu. Main, po écmancie,
¢’'te rote de dgens yi bére le tchmin en yi dmaindaint d’se cajie. E peu,
tot d’in c6, élle tchaindge é d’vint énne rote qu’le s6tint € mairtche aivo
lu po allaie va Djésus. Elle le sétint dain son ma po allaie v ¢t’tu

gu’l’aippeule. C’'te rote de dgens devint ¢'t'é qu’perma en ci Bartimée
de rencontraie Djésus. L'aippeule de Djésus yi beye énne novelle folleche. Dali, & pésse d’énne croGeye
piaice alon di tch’min en énne noveéle chituation. E s’embrue, se yedve é rite va Djésus. E tchimpe son
mainté, tot ¢’qu’él aivaie. Aivain mainme de r’trovaie lai bellye, Djésus é dje tchaindgie le tiGere de
¢’t’'hanne. Ci c6 é peu volere. E n’é-pe fate de beurliches. Peu cment ci Djoset. Sai p’téte baichatte yi
dmainde : « poquoi t’é tra péres de beurliches, grand-pére ? » E bin i t’veu dire : lai premiere, ¢’at po
volere de pré. Lai doujieme, ¢’at po volere en mélaivi. Bin, qu’yi dié lai p’téte, main la trajieme, ¢’at po
quoi ? Oh, ¢'té li, ¢’at po tyedlri Iés dous atres !

Pu en vint véyes, pu e y é dés tchoses que n’vaint pu. Lés elyes, |és arayes, lai mémodlere. Cment lai
Guitte que vai volere le médcin. Dali, el yi dit : M’sieur I'dotoé, y aie dés pchus d’'mémodere. Qu’at-ce
qui dais faire ? Oh, daime, € vos m’fat payie d’aivaince !

Tiaint qu’é y é atche que n’vé-pe, cment po ¢’'t’aiveliye de Jéricho, e s'fat édie, poétchaie sai paie d’lai
tchérdge de I'atre. Lai premiere mainiere de s’détcheérgeait, ¢’at d’se débairaissie d’lai tchérdge. Main,
¢’'n’at-pe aidé possibye.

Enne atre mainiere, ¢’at d’se trovaie tiétilin po nos édie & lai poétchaie. Lai driere mainiere, ¢'at
d’s’entrinnaie po béyie en son colie pu d’folieche. Dinche, sain tchaindgie de poids, lai tchérdge nés
sanne moins poijeainne.

N6s vlan tus qu’le Bon Diie nds édeliche tiaint qu’goli n’vé-pe. NGs le prayant qu’é feseliche péssaie
¢’que poije tchu nés épales. E peu faire dinche. Main ¢’'n’at-pe dinche qu’eé faie. Sai faigon en lu, ¢’at de
nds béyie énne novele folieche di tidre. E I'envie Iés atres nos édie, cment po ce Bartimée.

In po cment dain ¢’t’hichtoére di chire d’énne petéte velle de note végine Fraince. E I'aivaie brament
pieut é & y é t'aivu in enndvaidge. L’dve montaie aidé pu at. Lés s’rindious, pompies, aint évacuaient lés
dgens. Main, le chire n’é-pe velu pétchi. | aie I’'bon Dile aivé moi, i n’risque ran. Main, I’ave montaie
aidé. E monté at dyegnie. Lés s’rindious r'vinrent po I'tiedri. Nian, nian, i n’risque ran. | aie 'Bon Dle
aivd moi. E lave continuaie & montaie. E s’boté tchu I'toit d’lai tilire. In trajieme cd, Iés s’rindious
veniainnent. Ci c6 & vos fat v’ni ! Nian, nian, répongé I’chire. | aie I'Bon D{e aivo moi. Main, e feu nayie.
E Iairrive dvaint ’'Bon Die é y dié : « | é créyu en toi, i t'é prayie, é t'n’é ran faie po m’savaie ! Quoi,
qu’y dié I’'Bon D{e ? | n’aie ran faie ? T'n-é-pe elvie lés elyes ? | t'é envie tras cos |és s’rindious.

Cment dit le proverbe : « Ede-te, le cie t’éderé ! »

« Confiaince, ye(ive-te, & t'aipeule ! » ¢’at encoé not mission d’baptayies adjd’heli: oleyi lés
bredyais dés dgens que tielirant poquoi € sont tchu ¢’te tiere é étre prou fés po crére, magre tot, que
lai Boénne Novélle de Djésus peu nds béyie lai paix é étre binéyerous d’étre ensoénne. Le Bon Die s’at
léchie révoétaie dain son Bouebe Djésus. Lai créyaince elivre nos ellyes. Dadon, nos elyes de tchie
voyant tiétilin poi tyu nos nos léchant ainmaie. Le Bon Die nos béye achi dés aimis, cment lai rote dés
patoisaints en féte adjd’hed, po nds édie & poétchaie nos poénnes é nos épreuves. E ne nés leche
djemais tot pai nés. E bote tchu nds tchemins, dés hannes, dés fannes, dés aimis, que nés soteniant é
que rendant lai tchérdge moins poijainne poéche que nds n’lai poétant-pe tot pai nos.

Cment le Diu que tréve son aimi I’Bian. E y dit : « | & predju mon tchin. » Dali I’Bian y dié : « Qu’at-ce
qui peu faire po toi ? Ah, i saie. E t'fat botaie énne petéte ainnonce dain lai feuille. » Bah, qu’y dit I'Diu
poquoi tchimpé més sous poi lai f’'nétre. De tot faigon, mon tchin n’saie-pe yére ! »

S’en veu bin édie, & fat evri Iés ellyes po bin volere s’qu’en peu faire, po n’pe tchoeére alon. | seu
chiire que tos Iés patoisaints aint prou de sné po trévaie lai boénne faigon d’édie lés atres. C’at dain
¢’t’echprit qu’i vos tyuat en tus enne boénne féte.

Que s’feliche dinche !

Chanoine Jacques Oeuvray

